
Þorpið
Tilraunaverkefni Lögreglunnar á höfuðborgarsvæðinu og 

Hafnarfjarðar

Nú er ár liðið frá því að tilraunaverkefnið Þorpið hóf göngu sína. Á næstu dögum mun verða send út 
könnun til samstarfsaðila þorpsins í Hafnarfirði og þeir spurðir út í upplifun þeirra og reynslu af 
verkefninu. Það er samt skemmst frá því að segja að tilfinningin er að reynslan hefur verið mjög góð, 
enda hafa önnur sveitafélög á höfuðborgarsvæðinu aukið þrýsting á að fá samskonar þjónustu og 
samastarf og Hafnarfjarðarbær. Enda var ætlunin að módelið yrði smíðað hér og svo útfært á önnur 
sveitafélög.

Á þessu ári hefur lögreglumaður verkefnisins komið að fjölda mismunandi mála. Þau mál sem eru 
bókuð í lögreglukerfið tengt verkefninu eru nálægt 200. Þau tengjast m.a. ofbeldi, skemmdaverkum, 
vopnaburði og fleiri brotum. Auk þess hefur hann sinnt magskonar viðtölum, fræðslu, leiðsögn, 
sértæku eftirliti og fleiru.

Aukið samstarf lögreglu og þeirra aðila sem koma að málefnum þeirra sem eru í viðkvæmri stöðu er 
mjög mikilvægt og hefur reynslan þetta ár sýnt fram á það. Það bæði flýtir vinnslu mála, gerir ferlið 
skilvirkara, auk þess sem líkurnar minnka á að einstaklingar detti á milli í kerfinu. Betur sjá augu en 
auga og samstarf er lykil atriði. Það er skylda samfélagsins að gera allt sem í þess valdi stendur til að 
hindra ofbeldi eða vanrækslu í garð barna. Það eru forvarnir sem virka.

Með verkefninu hefur þjónusta lögreglunnar við Hafnarfjarðarbæ stór aukist. Barnavernd og 
félagsþjónusta hefur beinan og óhindraðan aðgang að þeim lögreglumanni sem sinnir verkefninu sem 
getur bæði gefið upplýsingar, hafið rannsókn, hjálpað til við rannsókn, veitt leiðsögn og fleira. Sem 
dæmi um mál sem hafa komið upp þá hafa bara á síðustu vikum hefur rannsókn hafist á málum þar 
sem grunur er um fjárhagslega og kynferðislega misnotkun á þroskaskertum konum og mál þar sem 
menn eru grunaðir um að kaupa kynferðislegar myndir af ungmennum. Það að þessi mál hafi komið 
upp má tengja beint við verkefnið og aukið samstarf milli kerfa.

Með verkefninu hafa skólahverfi bæjarins verið kortlögð og gengið hefur verið inn í óæskilegar 
hópamyndanir með það að markmiði að aðstoða ungmennin sem um ræðir og vernda samfélagið frá 
t.d. skemmdaverkum og ofbeldi. Ber þar m.a. að nefna hrinu skemmdarverka í suðurbænum sem var 
upplýst. Ofbeldistilvik sem tekið var á þar sem atvik voru tekin upp á síma og dreift. Skemmdarverk og 
innbrot inn í skólahúsnæði sem verið er að vinna í að uppræta og fleira. 

Lögreglumaður verkefnisins er því orðinn sérfróður í málefnum ungmenna í bænum og oft á tíðum í 
góðu sambandi við ungmennin sem sýna áhættuhegðun og foreldra þeirra. Hann er í beinni samvinnu 
við barnavernd, Brúna, félagsþjónustu, skólana, félagsmiðstöðvar og fleiri.

Sú vinna sem hefur verið unnin tengt þessu verkefni í Hafnarfirði þetta ár er mjög mikilvæg og getur 
markað nýja stefnu í löggæslu á Íslandi á komandi tímum. Verkefnið er einnig í algjörum samhljómi við 
lagafrumvarp félags- og barnamálaráðherra um samþættingu velferðarþjónustu í þágu barna.

